
H Bergarako Udala
EUSKARA







Diruak sendatu du aitona

Antzerkia

Egilea: San Martin Agirre eskola; LH-5.maila

Oharra: Koldo Eleizalde Lehiaketa, 2009, San Martin Agirre eskola, 2.taldea (jaioturtea:1997-2002); sariduna.

Iraupena: 00:14:07
Ama: Noski. Zuk utzitakoak nik bukatu izan ditut behin baino gehiagotan.

(Alaba sartzen da soinekoa eskuetan duela)

Izeba: Nora zoaz orain, Iñaxi? Goiz da oraindik, ez?

Alaba: Festara, izeba; ez al dakizu Orexako festak direla? Ama, hau plantxatzen

denbora asko behar al duzu?

Ama: Ez, baina zeuk ere ez duzu asko behar eta nik baino sasoi hobea daukazu.

Amona: Horixe, hartu plantxa eta hasi! Jesus, Maria eta Jose, nik plantxatu

ditudan arropa pilak.

Aita: Baita nik ere.

Amona: Zuk, zuk plantxatu? Bai, ipurdi azpiko kojina.

Aitona: Ze, mina?

Amona: Mina ez, kojina, kojina.

Aitona: A! Fina. (Umea sartzen da sukaldean)

Alaba: Baina zuk hobeto plantxatzen duzu, ama, eta gaur Orexan primeran

egon nahi dut, badakizu... hango mutilek ez daukate parekorik!

Izeba: Esatea ere horrelakorik!

Umea: Aita, propina emango al didazu

kontu bat esaten badizut?

Aita: Zer kontu? Tira, tira, esan azkar.

Umea: Josetxo neska batekin ikusi dudala.

Amona: San Donato! Herriko plazan

gainera. Zer zurrumurru ote daude herrian?Antzerkiak eta ipuin kontaketak
Alaba: Tira amona, orain ez da lehengo konturik eta.

Umea: Propina, aita.

Aita: Zer propina eta zer arraio. Zoaz kalera hemendik!

Izeba: Lotsak ez du behintzat galduko ume hau.

Umea: Joe, hurrengo batean ez dizut ezer kontatuko.

Amona: Lotsagabea!

Aitona: Zer, labea?

Amona: Labea ez, lotsagabea, lotsagabea.

Aitona: A! Loa baino hobea.

Emakumea: (Atea jo dute) Egunon denoi.

Denak: Baita zeuri ere, Joakina.

Emakumea: Erabat kezkatuta natorkizue gaurkoan, ikusitakoa ikusi ondoren.

Ama: Eta zer ikusi duzu ba, Joakina?

Emakumea: Gure garaian ez zen holako konturik, gaur egun berriz.

Izeba: Gaur zer?

Aita: Txakurren bat ikusi al duzu zapatak jantzita?

Emakumea: Ez, txakurra ez, zuen seme Josetxo.

Aita: Gure semeak ez du zapata faltarik izan, horretarako nago ni hemen.

Emakumea: Zapatak bazituen bai, baina neska bat ere bai bere inguruan.

Amona: San Donato! Herri osoa guri begira.

Aitona: Zer, mendira?Antzerkiak eta ipuin kontaketak
Amona: Mendira ez, begira, begira.

Aitona: A! Sokatira.

Alaba: Eta zer gertatzen da? Bi gazte elkarrekin ikusi dituzulako arnasa hartu

ezinik jarrita zaude?

Ama: Ez zaitez kezkatu horregatik, Joakina. Zer kalte ikusten duzu bi gazte hizketan

egotean?

Alaba: Zulo guztietatik begira zaude zer ikusiko zain.

Emakumea: Beno, zuek jakin beharreko kontua zela iruditu zait eta horregatik

kontatu dizuet. Konpondu al dituzu nire zapatak?

Aita: Bai, hementxe dituzu.

Emakumea: Mila esker, Jainkoak ordainduko dizkizu. (Joan egiten da)

Aita: Jainkoak ordaindu? Jainkoak konpondu al dizkio zapatak horri?

Alaba: (Haserre) Dena gaizki ikusten du horrek.

Kontxixi: Ai, ai, ai! Hau ere niri egokitu behar zitzaidan.

Izeba: Zer duzu Kontxixi, min hartu al duzu?

Ama: Etxeko txakurrak ez zizun ba helduko?

Kontxixi: Ez, ez, zuen txakurrak asko maite nau, gaur ere ogi koxkor bat

eman diot.

Ama: Banengoen, ba, ni.

Izeba: Jakiteko gogoz nago oraintxe.

Zer gertatu zaizu?

Kontxixi: Ez zenuke berehalakoan asmatuko.

Aita: Ibili dantzan, hamabi urte dituzulakoan.Antzerkiak eta ipuin kontaketak
Kontxixi: Zaude isilik, alferrontzi arraioa, erru osoa zurea da eta!

Aita: Hara, berriz. Isilik egon izan banintz...

Kontxixi: Gogoratuko zarete goizean nola eraman dudan zapata parea ustez

konponduta.

Denak: Bai, bai.

Kontxixi: Ba, ikusi orain denok. Hau al da oinetakoak konpontzea? (Iltzea erakusten

die)

Amona: Nolako iltzetzarra, zorrotza gainera.

Aitona: Zer, niñera?

Amona: Niñera ez, gainera, gainera.

Aitona: A! bainera.

Aita: Tira, tira, hori kolpe batekin konponduko dut nik.

Kontxixi: Zapata bai, eta nire hanka? Ai, ai!

Aita: Kitto! Barkatu, emakume, ez da horrenbesterako izango.

Kontxixi: Beste zapataririk herrian balego. (Badoa herrenka)

Izeba: Kontxixi honek beti du zerbait. Jakin nolakoa den eta iltzea utzi zuk berriz.

(Josetxo txistua joaz sartzen da)

Josetxo: Iepa!

Aita: Gustora dator gure mutil hau gaur.

Izeba: Bai, ez dituk egun guztiak berdinak izaten.

Aita: Zer, ondo, plaza inguruan paseatuaz?Antzerkiak eta ipuin kontaketak
Josetxo: Beno, izan da mingainluzeren bat hemen.

Aita: Lan piska bat egin beharko duk bada.

Josetxo: Ez aita, ogi puska bat hartu eta banoa.

Aita: Etxetik kanpo aurkitu al duk lana?

Josetxo: Bai, bokadiloa jaten

Amona: Oraingo gazteak jan eta paseatu.

Aitona: Zer, gosetu?

Amona: Gosetu ez, paseatu, paseatu.

Aitona: A!, haixetu.

(Semea joaten da eta alaba etortzen da)

Alaba: Zer moduz nago, ama?

Ama: Apaina, oso apaina. Dotore hago soineko honekin.

Izeba: Oso polita hago, Iñaxi.

Alaba: Banoa, e!

(Ate aldera abiatzen da)

Aita: Bederatzietarako etorri, e!

Alaba: Bederatzietarako? Zer egin behar dut bederatzietarako etorrita, oiloak

perratu?

Ama: Egia. Gizona, zaude isilik eta utz ezazu alaba bakean.

Alaba: Zaude lasai, etorriko naiz.

(Joan egiten da)Antzerkiak eta ipuin kontaketak
Amona: Ene! Ni, gaztetan, inoiz berandu etxeratu banintz, akabo hilabete

osoko festak.

Aitona: Zer, peztak?

Amona: Peztak ez, festak, festak.

Aitona: A! Gaztak.

Koplariak Zuen seme-alabok

egun batez nork kenduko

lasai utzi, ez beldur izan

ez baitira galduko

Ama: Ea nolako pastela atera zaigun gaurkoan.

(Labetik pastel ederra ateratzen du)

Izeba: Ño, itxura ederra zeukan. A ze nolako pusketa jan behar dudan gaur

gauean.

Ama: Orain txokolate pixka bat bota

gainetik eta lixto!

(Atea jotzen dute eta apaiza agertzen da)

Apaiza Arratsaldeon denoi.

Amona: Arratsaldeon zuri ere. On

Kandido.

Aita: Beno! Falta zena.

Amona: Gazta eta ogi piska bat

nahiko duzu, ba? (Bila joaten da)

Apaiza: Ez, ez, estimatua dago, baina ez dut batere goserik.

Aita: (Berekiko) Ezetz esan eta gero gazta erdia jango du.Antzerkiak eta ipuin kontaketak
Amona: Eseri, eseri hementxe. Ardo piska baten bila noa (Ardo bila joaten da)

Aita: (Berekiko) Beno, akabo botila ardoa.

Amona: Holaxe, holaxe. Hartu gazta eta ogia lasai. (Amak ematen dion bitartean)

Apaiza: Holako etxeak ez dira asko geratzen.

Aita: Holako apaizak ere ez.

Amona: (Aitonari) Ikusi al duzu On Kandido?

Aitona: Zer, bandido?

Amona: Bandido ez, Kandido, Kandido.

Aita: Nahiko bandido bai.

Apaiza: Ba bisitatxo bat egitea pentsatu dut prozesioko argazkiak erakutsiz.

Denak: Ia, ikusi. (Inguratzen dira denak)

(Bitartean lapur bat sartzen da hanka puntetan eta tarta eramaten du)

Izeba: Begira hemen zer ondo atera naizen

Aita: Hemen ere edaten ari zinen, On Kandido.

Apaiza: Hi ere ez hintzen urruti izango

(Akolitoa presaka sartzen da)

Akolitoa: On Kandido, on Kandido, Bidegoienetako Anttonio etorri dela gurdia

bedeinkatzeko asmotan.

Aita: Eskerrak, gaztarik gabe geratzen ari ginen eta.

Izeba: Zaude isilik, gizona.

Apaiza Ordainetarako zerbait ekarri ote du?

Akolitoa: Baietz uste dut, zaku bat ageri du behintzat gurdi gainean.Antzerkiak eta ipuin kontaketak
Apaiza: Goazen orduan. Beno, mila esker, argazkiak hemen utziko ditut

egun batzutan. (Joan egiten da).

Denak: Agur, bai, agur.

Aita: Argazkien bila etortzen denerako merienda prestatu.

Izeba: Ez duzu behintzat bakean utziko.

(Argazkiak ikusi ondoren beren lekutara joaten dira)

Ama: Nola liteke?

Aita: Zer duzu orain?

Ama: Zer dudan? Nork eraman du hemendik txokolatezko tarta?

Aita: Azkenean ez gazta eta ez tarta. Esaten dizuet nik jende gehiegi sartzen

dela etxe honetan.

(Umea agertzen da eskuan biletea duela)

Umea: Begira ama, mila pezetako biletea aurkitu dut.

Aitona: Nirea, nire biletea.

Amona: San Donato! Diru kontuak ederki aditzen dituzu zuk.

Aitona: Goizean galdu zaizkit

Umea: Tira, tira, aitona. Azken hamar egun hauetan ez zara etxetik atera eta.

Aita: Hara, diruak sendatu du aitona.

Ama: Hau diruzalea! Nola garbitu zaizkion orain belarriak.

Koplariak: Diruaren usainak

sendatu digu aitona

berak ondo bereizten ditu

gauza txarra ta ona.Antzerkiak eta ipuin kontaketak
Aita: Diru hori nik zuretzako utzi dudan propina izango da.

Umea: Zure propinaren zain banengo!

Ama: Diru horrekin zergatik ez duzu txokolatezko tarta bat ekartzen?

Izeba: Horixe egin behar zenuke.

Umea: Jooo... Beno, ondo da. Gero nik jan besterik ez dudala egiten esaten

didazue.

(Joan egiten da)

Amona: Ai, ze mutiko txintxoa.

Aitona: Zer, pintxoa?

Amona: Pintxoa ez, bitxoa, zu bai zarela bitxoa.

Koplariak: Famili arrunt batek

duen bizitzeko era

kantu honek erakusten du

ipuinaren bukaera.

Antzerkiak eta ipuin kontaketak

Kalian, Manuel eta Prudentzio burusoila

Pr: Jota najaok, Manuel.

Mn: Ze dala ta?

Pr: Ondasunak hain gaizki banatuta darela ikusitta, zela ez etsi?

Mn: Tira, Prudentzio! Hik daukaan dirutzakin, zela diñok hori?

Pr: Ondasun klase asko jaok, Manuel, ondasun klase asko.

Mn: Bai, baina diruakin beste dana eskuratu leikek.

Pr: Ezeik pentsau, Manuel, hobe hola balitzok.

Mn: Ze da ba diruakin erosi ezin leiken hori?

Pr: Buruko ilia!

Mn: Hara! Hasi haiz botatzen ointxe be!

Pr: Botatzen, zer, ilia? Hartzeko hobeto

najaok ni, botatzeko baino!

Mn: Baina Prudentzio, zeatik kezkatze

haiz holako huskerixiatik?

Pr: Bai, huskerixia! Hik ile eder, usua

dualako esaten dok hori. Nire buru

soila baheuka, ez hituzke gauzak hain

azaletik ikusiko.


KOLDO ELEIZALDE LEHIAKETAK

